
   Тăван енре хĕвелĕ те хĕрӳллĕ,

Анне алли пек лăпкăн çупăрлать.

Тĕнчемĕр вăранать хитрен ир кӳлĕм,

Пин саслăн савнă тăрăхăм юрлать.

Тăван енре пуплетĕн шăкăл-шăкăл,

Анне чĕлхи парать мана хавал.

Йăмра çулçийĕсем те шăпăл-шăпăл

Тăсса параççĕ тейĕн ăшшăн ал.

Тăван чĕлхен ытарайми çăлкуçĕ

Анне чĕлхи пек янкăс саспала

Çу çилĕ евĕр кăмăла пĕр уçĕ,

Ĕмĕрĕпех вăл пулĕ манпала.

Тăван чĕлхе! Эс уçлăха хăпартăн,

Олимп тăвне çĕклентĕн пĕрре мар,

Тĕнчен мĕн пур енне сукмак хыватăн…

Сана савса çĕн сăвăсем хайлар.

  